
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

 ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը)

Սույն Նախագծի ընդունումը պայմանավորված է հեմոդիալիզի և պերիտոնիալ դիալիզի անցկացման ծառայությունները պատշաճ իրականացման ապահովմամբ: 

Ընթացիկ իրավիճակը և խնդիրները

Հայաստանի Հանրապետության քաղաքացիներին տրամադրվում է պետության կողմից երաշխավորված անվճար և արտոնյալ պայմաններով բժշկական օգնություն և սպասարկում` հեմոդիալիզի և պերիտոնեալ դիալիզի ծառայություններ: Վերոնշյալ ծառայությունների ֆինանսավորումն իրականացվում է սահմանափակված բյուջեի սկզբունքով, որի դեպքում փաստացի կատարված աշխատանքների դիմաց հատկացվող ֆինանսավորման գումարը չի կարող գերազանցել պատվիրատուի և կազմակերպության միջև կնքված` Հայաստանի Հանրապետության պետական բյուջեի միջոցների հաշվին բժշկական օգնության և սպասարկման իրականացման ու փոխհատուցման մասին պայմանագրով սահմանված տարեկան գումարը (պայմանագրային գումարները):
ՀՀ կառավարության 17.07.22թ. թիվ 339-Ն որոշմամբ վերանայվել է հեմոդիալիզի և պերիտոնեալ դիալիզի ծառայությունների փոխհատուցման սկզբունքները և ներդրվել է ֆինանսավորման պայմանագրային գումարով բյուջեի չսահմանափակման սկզբունքը, որի դեպքում պետության կողմից երաշխավորված անվճար և արտոնյալ պայմաններով բժշկական ծառայությունների մատուցման մասին պայմանագիր կնքած կազմակերպությունների կողմից տվյալ ծրագրերի շրջանակներում մատուցված ծառայությունների դիմաց ֆինանսական փոխհատուցումը իրականացվում է փաստացի կատարված աշխատանքների ծավալին համապատասխան, սակայն ոչ ավել, քան տվյալ ծրագրի համար Հայաստանի Հանրապետության պետական բյուջեով սահմանված տարեկան գումարը:
Կարգավորման նպատակը և բնույթը

ՀՀ կառավարության 17.07.22թ. թիվ 339-Ն որոշմամբ վերանայված  հեմոդիալիզի և պերիտոնեալ դիալիզի ծառայությունների փոխհատուցման սկզբունքներից ելնելով, անհրաժեշտություն է առաջացել ավելացնել նոր տնտեսագիտական հոդված` «Այլ նպաստներ բյուջեից»: Ընդ որում, «Ընդհանուր բնույթի այլ ծառայություններ» տնտեսագիտական հոդվածի մասով գումարը հաշվարկված է` միջև վերոնշյալ ՀՀ կառավարության որոշման ընդունման ժամանակահատվածում հեմոդիալիզի և պերիտոնեալ դիալիզի ծառայությունների համար փաստացի կատարված պայմանագրային գումարներին համապատասխան:    
Հայաստանի Հանրապետության կառավարության որոշմամբ առաջարկվող նախագծի նպատակը հեմոդիալիզի և պերիտոնեալ դիալիզի ծառայությունների պատշաճ ապահովումն է: 

Նախագծի մշակման գործընթացում ներգրավված ինստիտուտները և անձինք

Կառավարության որոշման սույն նախագծի կազմմանը մասնակցել են առողջապահության նախարարության աշխատակիցները: 

Իրավական ակտի կիրառման դեպքում ակնկալվող արդյունքը

Հայաստանի Հանրապետության կառավարության որոշման կիրառման արդյունքում ակնկալվում է պետության կողմից երաշխավորված անվճար և արտոնյալ պայմաններով հիվանդանոցային պայմաններում իրականացվող հեմոդիալիզի հասանելիություն, չփոխհատուցվող դեպքերի բացառում: 

Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

Նախագծի ընդունման արդյունքում եկամուտների և ծախսերի փոփոխություն չի նախատեսվում:  

Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

Նախագծի մշակման համար կիրառված իրավական ակտն է` ՀՀ կառավարության 2021 թվականի դեկտեմբերի 23-ի N 2121-Ն որոշումը:

Ռազմավարական փաստաթղթերի հետ նախագծի կապի մասին 

Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարի հատկացումը կապահովի շահառուներին մատուցվող առողջապահական ծառայությունների առավելի հասանելիությունը և մատչելիությունը: 

